
KORXONALARDA ISHCHI 
PERSONAL EHTIYOJLARINI 
MOTIVATSIYAGA TA’SIRI

Aripov Oybek Abdullayevich
I.f.d., NamMQI iqtisodiyot kafedrasi mudiri

Axmedov Muzaffar Shokirjonovich
Namangan muhandislik-texnologiya instituti 

tayanch doktoranti

Annotatsiya: Ushbu maqolada korxonalarda ishchi personalnning motivatsiyasiga bevosita ta’sir qiluvchi ehtiyojlarning 
nazariy va amaliy tahlillari yoritib berilgan. Personal ehtiyojlari va ularning motivatsiyaga ta’sirini aniqlash yuzasidan o‘tka-
zilgan tahlillar yoritib berilgan. Shu bilan birgalikda, personal motivatsiyasiga ta’sir qiluvchi ehtiyojlarni o‘rinli qondirish 
yuzasidan takliflar berilgan.

Kalit so‘zlar: personal, ehtiyoj, motiv, motivatsiya, motivatsion boshqaruv, motivatsion omillar, element, korxona.
Abstract: This article describes the theoretical and practical analysis of needs that directly affect the motivation of the 
working staff of enterprises. The analysis of personnel needs and their impact on motivation are highlighted. At the same 
time, suggestions were made for the appropriate satisfaction of needs that affect the motivation of personnel.

Key words: personnel, need, motive, motivation, motivational management, motivational factors, element, enterprise.
Аннотация: В данной статье описан теоретический и практический анализ потребностей, которые непосред-
ственно влияют на мотивацию рабочего персонала предприятий. Освещены анализы потребностей персонала 
и их влияние на мотивацию. При этом были высказаны предложения по соответствующему удовлетворению 
потребностей, влияющих на мотивацию персонала.

Ключевые слова: персонал, потребность, мотив, мотивация, мотивационный менеджмент, мотивационные фак-
торы, элемент, предприятие.

K I R I S H
Yangi O‘zbekistonni barpo etishda ishlab chiqarish korxonalarining o‘rni beqiyosdir. Ishlab chiqarish rivo-

jlanib borgan sari, davlat ham rivojlanadi. Ishlab chiqarishni rivojlanishi esa, bevosita oddiy ishchi personalga 
bog‘liqdir. Rivojlangan davlatlar tajribasidan ma’lumki, qaysi mamlakatda inson qadrlanar ekan, u yerda doimiy 
rivojlanish bo‘ladi.

O‘zbekiston Respublikasi Prezidentining 28.01.2022-y. PF-60-son “2022–2026-yillarga mo‘ljallangan 
Yangi O‘zbekistonning taraqqiyot strategiyasi to‘g‘risida”gi Farmonida keltirilgan “Harakatlar strategiyasidan 
– Taraqqiyot strategiyasi sari” [1] tamoyiliga asosan ishlab chiqilgan ustuvor yo‘nalishlar zamiriga e’tibor qarata-
digan bo‘lsak, bosh g‘oya inson qadrini yanada oshirish ekanligini ko‘rishimiz mumkin. Shuning uchun barcha 
olib borilayotgan ilmiy tadqiqotlarimiz ham inson qadrini yuksaltirishga qaratilishi lozim bo‘ladi.

Inson qadrini oshirish uchun albatta uning mavjud ehtiyojlarini e’tibordan chetda qoldirmaslik lozim.



611https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SM A V Z U G A  O I D  A D A B I Y O T L A R  T A H L I L I

Korxonalarda boshqaruvni tashkil etishda avvaldan ishchi personalning ehtiyojlari o‘rganib kelingan. Ish-
chining mehnat samaradorligiga ta’sir qiladigan zaruriy ehtiyojlarni ko‘plab xorijiy va maxalliy olimlar o‘z ilmiy 
ishlarida tadqiq etgan. Hozirgi globallashuv sharoiti, bu jarayonni doimiy olib borish kerakligini taqozo etadi.

XX-asrning 30-yillaridan keyin personal motivatsiyasining mazmunli tushunchalari paydo bo‘la boshlag-
andi. Bu nazariya asosida personalni harakatga keltiradigan ehtiyojni aniqlashga va shu asosida person-
alga ta’sir qilishga urinilgan. Eng keng tarqalgan nazariyalardan biri A.Maslouning ehtiyojlar nazariyasidir [2]. 
A.Maslou ishchi motivatsiyasini to‘liq uning ehtiyojlariga bog‘lab tadqiqotlar olib borgan.

D.Grinberg va R.Baronlar, A.Maslou nazariyasi ishni bajarishda ehtiyojlarni qondirishning bir necha sama-
rali usullarini taqdim etishi yuzasidan tadqiqot olib borganlar [3]. Ya’ni, personalga mavjud ehtiyojlariga asosan 
motivatsiyalash tizimini. Ehtiyoj ta’minlangach, personal ehtiyoj darajasi o‘sib boradi.

O.I.Volgina o‘z asarlarida ehtiyojlar bilan ishlagan olimlardan yana biri K.Alderferning ERG nazariyasiga 
asoslanib ehtiyojlarni darajasi aniqlashga xarakat qilgan [4].

V.Travin esa motivatsiyaning mazmunli nazariyasiga hissa qo‘shgan olimlardan biri F.Gersbergning gigi-
yenik va motivatsion omillarga asoslangan tadqiqotlarni olib borgan [5].

Thuy Thi Diem Vo o‘z ilmiy ishlarida mehnat motivatsiyasida shaxsiy ehtiyojlarning rolini ochib berishga 
xarakat qilgan [6].

C.Wiley esa ilmiy tadqiqotlarida ehtiyojlar nuqtai-nazaridan o‘tkazilgan so‘rovnomalarni tahlilini ko‘rib 
chiqqan. Bu tadqiqotda so‘rovnomalar korxonalarda qanchalik muhim ahamiyat kasb etishi yoritilgan.

D.Pinkus ehtiyojlarni qondirilmasligi qanday oqibatlarga olib kelishi mumkinligi yuzasidan tadqiqotlar olib 
borgan [7].

Umuman olganda bugungi kunga qadar juda ko‘p olimlar aynan ehtiyojlarni motivatsiyaga ta’sirini o‘rganib 
kelishmoqda.

T A D Q I Q O T  M E T O D O L O G I YA S I
Maqolada ishchi personalga ta’sir qiluvchi motivlardan biri ehtiyojlarni o‘rganish, ijtimoiy so‘rovnomalar, 

baholash usuli, analiz, sintez, qiyosiy tahlil kabi usullarga asoslangan holda tadqiq etilgan. Tanlab olingan 
tikuv kiyimlari ishlab chiqarish korxonalarida ishchi personalni mehnat samaradorligiga bevosita ta’sir qiluvchi 
ularning zaruriy ehtiyojlari darajalarini aniqlashning usullari tahlil etilgan.

T A H L I L  V A  N A T I J A L A R
A.Maslou nazariyasi korxona personalini boshqarishda motivatsion tizimni ishlab chiqishda boshlang‘ich 

nuqtalardan biri bo‘lib hisoblanadi. A.Maslou ehtiyojlar nazariyasining asosiy kamchiligi shundaki, bir pog‘ona 
yuqori ehtiyojga o‘tishda undan avvalgi har bir pog‘ona ehtiyojlarning qondirilganlik darajasini o‘lchashning 
xech qanday usuli ko‘zda tutilmagan. Shu bilan birga bu nazariyada insondagi individual farqlar to‘liq inobatga 
olinmagan. Xususan, korxonalardagi hamma personal ham pog‘onalarni aynan shunday bosib o‘tmaydi. Biz 
tadqiqotimizda ishchi personalning ehtiyojlarini, uning motivatsiyasiga ta’sir qiluvchi elementlardan biri sifatida 
o‘rganib chiqdik.

Buning uchun biz Namangan viloyatidagi 4 ta bir turdagi mahsulotlar ishlab chiqaruvchi, ammo darajasi 
turli bo‘lgan korxonalarning ishchilarida ijtimoiy so‘rovnomalar o‘tkazdik. “Fazman tekstil” mchjdan 100 nafar, 
“Tekstil libos” mchj 100 nafar, “Istiqlol dizayn markazi” mchjdan 40 nafar, “Gian bros” mchjdan 37 nafar, jami 277 
nafar ishchi personal jalb qilindi. Birinchi bosqichdagi so‘rovnoma ishchi personal motivatsiyasiga o‘z ehtiyojlari 
ta’sir darajasini aniqlashga qaratilgan bo‘lib, unda barcha tadqiqot obyektidan qatnashgan 277 nafar respon-
dentlardan 236 to‘g‘ri fikr bildirganlarini tahlilga kiritildi. So‘rovnoma asosida respondentlarning demografik 
ma’lumotlari ham olindi va tahlil qilindi (1-jadval).

1-jadval: Korxonalar bo‘yicha respondentlarning demografik ma’lumotlari[8]

Respondentlar 
ma’lumoti

“Fazman tekstil” 
MChJ “Tekstil libos” MChJ “Gian Bros” MChJ “Istiqlol dizayn 

markazi” MChJ
miqdor foiz miqdor foiz miqdor foiz miqdor foiz

Jami 86 100,0 83 100,0 33 100,0 34 100,0
Shundan
Erkak 6 7,0 5 6,0 2 6,1 2 5,9
Ayol 80 93,0 78 94,0 31 93,9 32 94,1



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

612 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

Shundan
18-25 33 38,4 29 34,9 9 27,3 10 29,4
25-30 28 32,6 31 37,3 13 39,4 13 38,2
30-40 19 22,1 18 21,7 8 24,2 9 26,5
40-50 6 7,0 5 6,0 3 9,1 2 5,9
50 dan yuqori - - - - -

Har bir korxona respondentlarini tahlil qilinganda, “Fazman tekstil” mchjdan 7,0% erkaklar va 93,0 % 
ayollar, shulardan 38,4 %i 18-25 yosh, 32,6 %i 25-30 yosh, 22,1 %i 30-40 yosh, 7,0 %i 40-50 yosh oralig‘ida 
ekanligini va 50 yoshdan yuqori respondentlar mavjud emasligini aniqlashimiz mukin. Korxonalardan tanlab 
olingan respondentlarning yosh oralig‘i bir-biridan katta farq qilmasligini ko‘rishimiz mumkin. Demografik tahlil 
ma’lumotlaridan tikuv kiyimlari ishlab chiqaruvchi korxonalarda asosiy ishchi personallarning 90-95 foizi ayollar 
ekanligini aniqlash mumkin.

Ma’lumotlarni o‘rganish natijasida 236 nafar respondentlarning fikrlari tahlil uchun kiritildi 1-rasm. Shundan 
86 nafari “Fazman tekstil” mchj, 83 nafari “Tekstil libos” mchj, 33 nafari “Gian bros” mchj, 34 nafari “Istiqlol 
dizayn markazi” mchj ishchi personallaridan iborat. Tahlil natijalariga e’tibor qaratadigan bo‘lsak, “Fazman tek-
stil” mchjning 89,5 %, “Tekstil libos” mchjning 94 %, “Gian bros” mchjning 90,9 % va “Istiqlol dizayn markazi” 
mchjning 91,2 % ishchi perosnllardan iborat respondentlari zaruriy ehtiyojlar, ular uchun yuqori motivatsiya 
berishini ta’kidlagan.

1-rasm: Ehtiyojlarning motivatsiyaga ta’siri[8]

Korxonalarni o‘rganish jarayonida individual suhbatlar o‘tkazildi. Suhbat natijalari ham so‘rovnoma nati-
jalariga muvofiq keldi. Biz korxonalarda ishchi personalning yuqori turuvchi ehtiyojlari kuchli motivatsiya 
berishini aniqlab olganimizdan keyin, A.Maslouning ehtiyojlar piramidasiga asoslanib so‘rovnoma o‘tkazdik. 
So‘rovnomada 277 nafar respondentdan 252 tasi shundan “Fazman tekstil” mchj korxonasidan 90 ta, “Tekstil 
libos” mchjdan 89 ta, “Gian bros” mchjdan 37 ta, “Istiqlol dizayn markazi” mchjdan 36 ta respondentning fikrlari 
tahlil uchun qabul qilindi 2-rasm.

“Fazman tekstil” mchjda ijtimoiy ehtiyojlar 11,1%ni, tan olinishga ehtiyoj 2,2%ni tashkil qilib turgan holatda 
fiziologik ehtiyojlar 35,6% barqarorlikka ehtiyoj 27,8%ni, o‘sishga bo‘lgan ehtiyoj 23,3% ko‘rsatkichni bermoqda. 
“Tekstil libos” mchjda fiziologik ehtiyojlar 34,8%ni, barqarorlikka ehtiyoj 24,7%ni, ijtimoiy ehtiyojlar 13,5%ni, 
o‘zini va mehnatini tan olinishga ehtiyoj 4,5%ni, o‘sishga bo‘lgan ehtiyoj 22,5%ni tashkil qilmoqda. Bu ikki 
korxona ham ayni kunda fiziologik, barqarorlikdan tashqari, ishchilarning o‘sishga bo‘lgan ehtiyojlarini qondi-
rishga harakat qilishlari lozim bo‘ladi. O‘z biznesini boshlaganiga endigina 3 yil bo‘lgan “Gian bros” mchjda 
fiziologik ehtiyojlar 56,8%ni, barqarorlik 21,6%ni, ijtimoiy 8,1%ni, tan olinishga ehtiyoj 8,1%ni, o‘sishga bo‘lgan 
ehtiyoj 5,4%ni tashkil etmoqda. Faoliyatida borgan sari marja orqaga ketayotgan “Istiqlol dizayn markazi” 
mchjda esa fiziologik 55,6%ni, barqarorlik 19,4%ni, ijtimoiy 11,1%ni, o‘sish 2,8 %ni tashkil etmoqda. Bu ikki 

Skorxonada ayniqsa fiziologik ehtiyojlarni qondirishni, ya’ni ish haqi, mukofotlar tizimini qayta ko‘rib chiqishni 

talab etiladi. Tahlil natijasida nisbatan barqarorlik ehtiyojlar ko‘rsatkichini yuqori bo‘lishligi rasmiy ish staji, ish 
va oila muvozanatiga erishish bilan bog‘liq. Korxonalar buni ham e’tiborga olishlari lozim bo‘ladi. Zaruriy ehtiy-
ojlar borasida o‘tkazilgan tadqiqotdan yana shu narsa ma’lumki, bugungi kunda oddiy ishchi personalda uzoq 
muddat fiziologik ehtiyojlar va barqarorlikka ehtiyojlar ustunlik qiladi. A.Maslou nazariyasi bo‘yicha ishchi per-
sonalning ehtiyojlari fiziologik ehtiyojlardan boshlanib, u ishlab borgan sari uning ehtiyoj ham o‘sib boradi. 
Shunday bo‘lsada bu nazariyani bugungi kunga to‘liq o‘zini oqlamasligi tahlil jarayonida yaqqol isbotini topdi. 
Ya’ni ishchida qaysidir ehtiyoj boshqasiga qaraganda ustunroq bo‘lishi mumkin, lekin aynan fiziologikdan bosh-
lanmasligi mumkin. Ikkinchidan, ishchi o‘z tabiatidan kelib chiqib qaysidir ehtiyojlarga zaruriyat sezmasligi ham 
mumkin. Yana shunisi ma’lumki, ishchi personalni motivatsiyasi faqatga ehtiyojlarga bog‘liq emas. Tahlilga 
e’tibor qaratadigan bo‘lsak, ayni kunda korxonalar yuqori e’tiborni fiziologik, xavfsizlik va o‘sishga qaratishlari 
lozim.

2-rasm: Ishchi personalning yuqori turuvchi ehtiyojlari tahlili[8]

Namangan viloyatida mavjud tikuv kiyimlari ishlab chiqaruvchi 49 ta korxonaning rahbarlaridan ishchi per-
sonalni motivatsion boshqaruvi va motivatsiyaga ta’sir qiluvchi omillar yuzasidan o‘tkazilgan so‘rovnomam-
izda sohadagi korxonalarda qo‘nimsizlik darajasi o‘rtacha 30-40 foizni tashkil qilayotganligi aniqlandi[9]. Aynan 
korxonada xavfsizlik va barqarorlikka ehtiyoj sezib turgan ishchilarning aksariyati, o‘z ehtiyojlari qondirilmasligi 
natijasida, ularning aynan shu ehtiyojlarini qondirish imkoniyati bor bo‘lgan korxonaga o‘tib ketish holatlari 
kuzatilmoqda.

X U L O S A  V A  T A K L I F L A R
Korxonalarni tadqiq qilish natijasida, ulardagi ishchi perosnalning mavjud zaruriy ehtiyojlarlarini o‘z moti-

vatsiyalariga ta’sir darajasini aniqladik. Umuman olganda ehtiyojlar doimiy ravishda motiv sifatida boshqaruv 
tizimining zaruriy elementlaridan biridir. Korxona rahbarlari asosiy raqobatda yutish uchun, joriy etilgan aniq 
motivlar orqali motivatsion raqobatda yutib chiqishlari lozim bo‘ladi. Tahlil natijalari shuni ko‘rsatmoqdaki korxo-
nalarda ishchi personallarning ehtiyoj darajalari foiz hisobida bir-biridan farq qiladi. Demak ehtiyojlarni o‘rganish 
barobarida, aynan yuzaga kelayotgan zaruriy ehtiyojlarni hosil bo‘lishiga ta’sir qiluvchi asosiy omillarni ham ino-
batga olish darkor. Shu bilan birga ishchilar ayni paytda faqatgina bitta ehtiyoj bilan chegeralanib qolmasligini 
ham unutmaslik darkor. Ishchining zaruriy ehtiyoji motivatsion sabablardan biridir.

Fikrimizcha ishchi personalning motivatsiyaga ta’sir qiluvchi ehtiyojlar bilan bog‘liq aniqlangan muammo-
larga to‘g‘ri yechim topish uchun bo‘limlar bilan ishlaydigan quyi pog‘ona menejerlari doimiy ravishda ijtimoiy 
so‘rovnomalar o‘tkazib, tahliliy ma’lumotlar natijasida ishchi personal bilan jarayonni tashkil qilish lozim bo‘ladi.

Korxonalarda o‘tkazilgan tadqiqot natijalaridan kelib chiqib quyidagi takliflarni ishlab chiqdik:

1. Ishchilardan doimiy ravishda ularni motivatsiyasiga ta’sir qiluvchi omillarni aniqlash yuzasidan ijtimoiy 
so‘rovnomalarni olib turish.

2. Tahlil natijalaridan kelib chiqqan holatda korxonalarda ishchilarni mavjuj ehtiyojlari yuzasidan ma’lumo-
tlar bazasini shakllantirish.

3. Tikuv kiyimlari ishlab chiqarish korxonalarining ishlab chiqarish masterlari, ya’ni quyi pog‘ona mene-
jerlari ishchilarning zaruriy ehtiyojlari yuzasidan doimiy nazorat olib borishini ta’minlash va imkoniyat 
darajasida ehtiyojlarni qondirish xarakatini qilish.

4. Moddiy va nomoddiy rag‘batlantirishlarni ham ishchilarning ehtiyojlari motivatsion tizimning bir qismi 
ekanligini unutmagan holda amalga oshirish. Faqat oylik maosh beradigan korxonalarda, ishchida 
mukofotga bo‘lgan ehtiyoji qondirilmasligi natijasida ham u ishni tashlab chiqib ketish holatlari kuzatilm-
oqda. Bu holatda yechim ayni mukofot motivini korxonada hosil qilishdan iborat bo‘ladi.

5. Korxonaning oliy maqsadi, qadriyatlari va ishlab chiqarish jarayoning o‘zini ham ishchining asosiy ehti-
yojlaridan biriga aylantirish choralarini ko‘rish.

6. Tahlil natijaliga ko‘ra qo‘nimsizlikka olib keluvchi sabablardan biri ishchining ayni korxonada o‘zini 
xavfsiz his etmasligi bo‘lib, buni bartaraf etish uchun ishchilarni o‘z vaqtida rasmiy ish bilan ta’minlash 
choralarini ko‘rish.

7. Ishchining oylik maoshini uning yakuniy berayotgan qiymatiga bog‘lagan holda tizimli ravishda oshirib 
borish. Chunki tahliliy ma’lumotlar fiziologik ehtiyojlar yuqori ekanligini ko‘rsatmoqda.

Umumiy xulosa sifatida shuni aytish mumkinki, ehtiyojlar asosiy motivlardan biri bo‘lib, ularning zaruriylari 
o‘z vaqtida qondirish yoki qondirilmasligi ishchining ishtiyoqiga bevosita ta’sir qiladi.

